
Nuuk, 2. oktober 2009 

Inatsisartut suleriaasianni § 36 immikkoortoq 1 naapertorlugu matumuuna Naalakkersuisunut 
apeqquteqarpunga, ima ittumik:

Naalakkersuisut meeqqanik ileqqaartitsisarneq atorunnaarsinniarlugu 2010-mut 
aningaasanut inatsissaminni saqqummiunneqartumik atorunnaarsinniarpaat oqarlutik 
meeqqat pisiariaqartitsisunut maannamut atuinnarniaramikkit, taamaammat 
apeqqutigiumavara allatigut sipaarniartoqarsinnaasimanngivissormat meeqqanut 
suliniutaareersut siunissamut isigisut tiguinnarniarneqartut taamaasilluni meeqqaniit 
aalleriarluni meeqqanik ikiuiniarnertut taaginnarlugu ?
(Inatsisartuni ilaasortaq Aleqa Hammond, Siumut)
 

Tunngavilersuut:

Naalakkersuisooqatigiit  2010-mut  aningaasanut  inatsisissamik  saqqummiussaanni 
siunnersuutigineqarpoq  meeqqanut  ileqqaartitsisarneq  peerniaraat  tunngavilersuutigalugu 
meeqqanut  suliniutissat  maannakkut  aallartinniakkatik  aningaasalersorsinnaajumallugit  taamatut 
pingaarnersiuineq.  Meeqqat  pingaarnertut  isigineqarpata  sapinngisamik  meeqqanut  siunissaq 
ungasinnerusoq  isigalugu  suliutaareersoq  peernagu  allatigut  aningaasassarsiornikkut 
pinngitsoortinneqarsinnaagaluarpoq.  Isumaqarpunga  meeqqanit  aningaasanut  atugassat 
tassaassagaluartut aallerfissat kingullerpaarpaat. Taamaammat qulaani apeqqutigisara itisilerlugu 
akeqquara allatigut nassaarsiorsinnaassuseqarsimannginnersi paaserusullugu.

Eqqaasitsissutigissangakku ullut qulit suliffiusut qaangiutsinnagit apeqqutiga akineqarsimassasoq.

Ikinngutinnersumik inuulluaqqusillunga

Aleqa Hammond, Siumut

